
BORGARNES

26. apríl, sunnu-dagur

Margt smátt gerir eitt stórt
Tími: 16:00 (4)

Landnáms-setrið, Brákarbraut 13-15, Borgarnesi  
www.outsidersart.blogspot.com.

Alþýðulistamenn í Borgarfirði sýna glerlist, akrýlverk, 
mosaik og fleira sem þeir hafa unnið við í Gallerý Brák í 
Borgarnesi á vorönn 2009.

Sýningin stendur til 6. maí og er opin frá klukkan 11-17.

SÓL-HEIMAR

23. apríl, fimmtu-dagur

Leik-félag Sól-heima
Tími: 14:00

Sólheimar í Grímsnesi.

Leikfélag Sólheima er elsta áhugamannaleikfélag landsins 
þar sem fatlaðir og ófatlaðir starfa hlið við hlið. Leikfélagið 
hefur verið með reglulegar sýningar allt frá árinu 1930 eða 
í hartnær áttatíu ár og hefur sú skemmtilega hefð skapast 
að alltaf er frumsýnt á sumardaginn fyrsta. Það má því 
segja að frumsýningarnar okkar séu hinn sanni vorboði 
hér í uppsveitum Árnessýslu.

Leikritið í ár ber heitið “Skógarlíf” og er eftir Magnús J. 
Magnússon. Í þessu bráðskemmtilega verki hittast allar 
helstu sögupersónur leikbókmenntanna og meðal annars 
enda Karíus og Baktus uppi í munninum á Mikka refi. 
Sannarlega ævintýralegur bræðingur þarna á ferðinni ! 

Sýningartímar: sjá nánar á www.solheimar.is.

ÍSAFJÖRÐUR

27. apríl, mánu-dagur

Kaffi List / Lyst
Tími: 14:00 – 18:00 ( 2 – 6)

Miðbær Ísafjarðar.

Dagana 27. apríl-3. maí verður starfrækt kaffihús í 
miðbæ Ísafjarðar. Kaffihúsið verður opið 14:00-18.00. Á 
boðstólum verður kaffi og heimagert bakkelsi. Sýningar 
verða alla dagana á listmunum s.s. á leir, gler og handverk. 
Sölusýningar  verða á kertum, listmunum og handverki. 
Einnig verður tónlistarflutningur.  

VESTMANNAEYJAR

30. maí, laugar-dagur

Myndlista-sýning 
Íþrótta-hús Vest-manna-eyja.

Opnuð verður myndlistasýning í Íþróttahúsi 
Vestmannaeyja laugardaginn 30. maí á verkum þeirra sem 
þátt tóku í myndlistasamkeppni á vegum Íþróttafélagsins 
Ægis. Samhliða verður opnun fjölskylduhelgar sem hefur 
verið álegur viðburður í Vestmannaeyjum síðustu ár. 
Íþróttafélagið hefur lengi gefið út jólakort og selt til styrktar 
íþróttastarfi fatlaðra í Vestmannaeyjum. Að þessu sinni var 
haldin samkeppni innan félagsins um myndefni kortanna 
og verk þeirra sem hlutu 1. og 2. sæti voru prentuð á 
kortin sem seld voru fyrir jólin. Þátttaka var mjög góð 
og verður nú afrakstur samkeppninnar í heild til sýnis. 
Sýningin verður opin í sumar og gefst öllum gestum 
Íþróttamiðstöðvar Vestmannaeyja tækifæri til að skoða 
myndverkin.

